    Косму тӧлысь 26-27 лунъясӧ Коми Республикаын мунасны Бизнес-анделъяслӧн  Россияса медводдза вежон серти мероприятиеяс.

    Кыдзи пасйис Коми Республикаса экономика сӧвмӧдан министр Антон Фридман, «вежон нуӧдан могыс — петкӧдлыны дінмуын олöмö пöртан инновационнӧй уджлысь аслыспӧлӧслунсӧ да тӧдчанлунсӧ ас вылӧ уджалысьяслы да инвесторъяслы. Та могысь Россияса водзмӧстчысь йӧзӧс ышӧдны страналысь да сылӧн мутаслысь экономика ӧніяӧдӧм вылö».

     Министр сідзжӧ тӧдчӧдіс, мый тайӧ сетас содтӧд позянлун сӧвмӧдны венчурнӧй инвестицияа россияса рынок сылысь участникъясӧс, ас вылӧ уджалысьяслӧн ӧтйӧза котыръясӧс, канму власьт органъясӧс да сӧвмӧдан канму институтъясӧс ӧтувтӧм да налысь вынсӧ координируйтӧм тшӧт весьтӧ.

    Сыктывкарын Коми Республиканскӧй канму служба академиялӧн подув вылын нуӧдасны  «Инновационнӧя сӧвмӧм да венчурнӧй инвестирование» серти мастер-классъяс. Мастер-классъяссӧ кутасны нуӧдны инновация юкӧнын уджалысь россияса специалистъяс: «Войтырсикас бизнес-анделъяслӧн ӧтув» НП-са олӧмӧ пӧртысь директор Игорь Пантелеев (Москва кар) да Войтырсикас бизнес-анделъяс ӧтувлӧн эксперт Борис Дышко (Москва кар).

      Мастер-классъясын участвуйтны кöсйысьяс вермасны босьтны уджтас да регистрируйтан условиеяс йылысь колана юӧр Коми Республиканскöй канму служба академиялӧн сайт вылысь. Тайӧ мероприятиеыслысь Онлайн трансляциясӧ позяс аддзыны Войтырсикас бизнес-анделъяс ӧтувлӧн сайт вылысь.

     *** Бизнес-анделъяслӧн  Россияса  медводдза вежон заводитчис 2012 вося   косму тӧлысь 23 лунӧ. Тайö кад, сюрӧс да география серти öтувтöм мероприятиеяссӧ, кутшӧмъяс йитчӧмаӧсь дискуссияяскӧд, велöдӧмкӧд, юöр сетӧмкӧд да инвестицияяскӧд, веськöдöма заводитчан тшупöдын венчурнöй инвестицияа россияса рынок сöвмöдöм вылö. 

